
 Vita de ploania y de paisc 

� Sontada: dal grup de liturgia en jöbia ai 21 de ien er ales 20:00 te calogna. 

� Novena a Sant'Ujöp da Oies : le grup de liturgia envieia a perié tles families na 
novena en onú y por l’interzesciun de Sant’Ujöp Freinademetz do vocaziuns , 
dai 21 ai 29 de iener , dé olá che la liturgia recorda nosc Sant Ladin. Por chi co 
nen n’ess nia belo, vegnel motü fora te dlijia sfeisc con la novena. 

• Curs de joga : le Consei de Formaziun organiseia en curs de joga (livel mesan, 10 
iadi); al met man en jöbia ai 28 de iener te palestra. Prenotaziuns ℡ 348 2242778. 

• Cronica dla Val Badia:  chi co oress meter val' te “Sas dla crusc 2015” é periés 
da contaté con Ingrid Willeit, ℡ 334 8507649 o mail ingrid.willeit@hotmail.com 

� Iscriziuns ala scolina y ala scora por l’ann 2016/1 7 

Scolina : les iscriziuns ven tutes sö te scolina a La Pli en lönesc ai 18 dales 9:30 
ales 11:00 y en dedolönesc ai 19 de iener  dales 13:30 ales 15:00. An pó scrí ete i 
nasciüs cina ai 28.02.2014. Preitambel se tó do le codesc fiscal dal möt/dla möta. 
Scora: les iscriziuns ala pröma classa dla scora elementara ven tutes sö te scora en 
lönesc ai 18 de iener , dales 14:45 ales 15:45. I mituns/les mitans nasciüs/nasciüdes 
danter le 01.09.2009 y le 31.08.2010 mess , i mituns/les mitans nasciüs/des danter le 
01.09.2010 y le 30.04.2011 pó pié ia a scora de setember 2016. 

� enformaziuns y termins 

Oraziun:  en dedemesaledema ai 20 de iener ales 20:00 s’encunta te salf de 
calogna a Al Plan le grup d’oraziun con siur Sepl Granruaz. Le grup é davert a düc. 
Signor Heinrich Videsott : en dedolönesc ai 2 de forá sarál ales 11 tal gran salf 
dal Ordinariat da vesco a Balsan la daurida solena dla prozedöra de beatificaziun 
de signor Heinrich Videsott da pert dal Vesco Ivo Muser; ales 10 gnarál zelebré na 
santa messa dal Dom da Balsan. Al ven organisé 2 corieres, da Calfosch y da La 
Val; prenotaziuns y informaziuns pa Konrad Sottara ℡ 0471 843077 
Grup Atmosfera:  en jöbia ai 21 de iener, ales 15:30, s’encunta endô tla sonta dal 
Raiun Sozial Val Badia a Picolin le grup de tomp lede "Atmosfera" por eres y ei 
atochés da problems psichics. Informaziuns plü monüdes pa Siglinde Erlacher, 
℡ 0474 524519 e-mail: siglinde.erlacher@bzgpust.it. Düc é bel inviés. 
Comun de Mareo:  al ven endô recordé che les bozes de plastiga por licuids pó mâ 
gní dades jö tai sac aposta ch’an ciafa te Comun o ince ete Ciamaor dartan i orars de 
daurida dal magazinn: dedemesaledema, 14:00 - 16:30 y sabeda, 09:00 - 12:00. 

Döt le bun a:  Agnese Taibon ved. Erlacher * 17.01.1922 
Maria Teresa Pedevilla Ellemunter * 18.01.1932 
Sr. Edith, Anna Erlacher, Balsan * 19.01.1922 
Agnese Terza * 21.01.1931 
y a düc chi co á santennom y complesc i agn cöst’edema 

Ann C 17.01.2016 - 2. domegna ia por l’ann n. 8  

Ci che el ves dij, chel fajede! 

� Is 62, 1–5 |  1 Cor 12, 4–11 |  Jan 2, 1–11 
 Dal Vangelo do San Jan:   
Te chel tomp 1êl na noza a Cana tla Galilea, y la oma de Gejú ea danló. 2Ince Gejú 
y sü discepui ea inviá a noza. 3Canche le vin ea jü fora, ti á la oma de Gejú dit a 
d’el: Ai n’á plü degün vin. 4Gejú ti á respognü: Ci oste pa da mé, era? Mia ora n’é 
nia ciamó gnüda. 5Süa oma ti á dit ai sorvidus: Ci che el ves dij, chel fajede! 6Al ea 
danló sis bochés de pera dal’ega por la purificaziun, desch’al ea üsanza pa i 
Iüdes; te vignönn n’âl lerch apresciapüch 100 litri. 7Gejú ti á dit ai sorvidûs. 
Emplide i bochés d’ega! Y ai i â emplí cina al ur. 8Al ti á dit: Sen ciariéde fora y 
portédenen a chel co á da fistidié por le past. Ai ti an á porté. 9Al á ciarcé l’ega co 
ea deventada vin, y ne sâ nia da olâ che le vin gnea adalerch; mo i sorvidus, co â 
ciarié fora l’ega, le sâ. […]  

I ponsun do 

La noza é öna dles plü gran festes tla vita 
de na porsona. Al tomp de Gejú ea na noza 
na festa de döt le paisc. Tal meterman de 
so operé trasmet Gejú ligreza da festa; al 
fej conesce ch’al met man en monn nö. 
Gejú se mostra söa grandeza, i discepui 
met man le tru dla fede. 
 
I periun  

Beldio, te Gejú to Fi á motü man le tomp 
dla salveza. El se pita comunité y ligreza. 
Deidesse odei i segns de söa presenza te 
nosta vita. Por Crist, nosc Signur. 

Wilhelm Egger “Sonntagsbibel” 

Oraziun: 

Maria, pla noza de Cana aste 
dit ai sorvidús: “Ci che el ves 
dij, chel fajede!”  
Tö sas che nüsc ponsiers sön 
cösc monn é gonot plens de 
tema y de malsügherté. 
Porchel nes daste inće a nos, 
encö, cösc consei: “Ci che 
Gejú Ves dij, chel fajede!” 
Bona Oma, i te periun do töa 
interzesciun pa Chelbeldio  
che al meni jö sön nos  
le Spirit dal Consei, 
por che al s’ensegni 
da conesce söa orenté 
y arveni dötes nostes aziuns. 

� Letöres dla 3. domegna ia por l’ann: 
 Nee 8, 2–4a.5–6.8–10 |  1 Cor 12, 12–31a |  Lc 1, 1 –4; 4, 14–21 



 

Edema liturgica dai 17.01. ai 24.01.2016 

DOM 17. 2. domegna ia por l’ann  
Domegna dla Bibia | dé dai migranc  

Antone dai Tiers, Beatrix, Iulian 

08:30 gran messa  por döta la ploania 
3a s.m. de sopoltöra  de Massimo Topran Cutin 
y corona dla comunité                      oferta por i debojügns dla ploania  

14:00 s.m.  do intenziun y de ringraziamont de Nese Taibon 
ved. Erlacher dal Cargá por sü 94 agn 

10 y 18 s.m. a Al Plan 

Lön 18. Regina, Prisca, Odilo 
al met man l'edema d'oraziun por l'unité dai cristians  (18. - 25.1.) 

07:30 s.m. a Al Plan 

Ded 19. Marius y 3 compagns, Heinrich, German 

���� 07:45 s.m.  dai scolari por la pêsc tal monn 
s.m. por les Püres Animes 
s.m. do intenziun de na porsona 

Dem 20. Fabian, Bostian, Elisabeta, Ursula 

18:00 s.m. a Al Plan 

Jöb 21. Agnes, Meinrad, Eduard 
� i metun man la novena en onú de Sant’Ojep da Oies  (21. – 29.1.) 

19:30 s.m.  por + Clara Willeit, Laronz 
s.m.  en onú de San Pio da Pietralcina 

Ven 22. Vinzenz, Walter, Elisabeth, Teodolinda, Vinzenz 

07:10 s.m. a Al Plan 

Sab 23. Sabeda de Santa Maria | beât Heinrich Seuse, Nikolaus, Eugen, Hartmut 

18:00 s.m. prefestia a Al Plan 
19:30 s.m. prefestia  por döes defuntes 

s.m.  por + Albert Frontull, Mareo/Longega 
s.m. por + Frieda Ritsch, Tomele da Rara 

DOM 24. 3. domegna ia por l’ann Francesch da Sales, Arno, Vera, Bernhard 

08:30 gran messa  por döta la ploania 
                                                         oferta por i debojügns dla ploania   

10 y 18 s.m. a Al Plan 
 

ampola: por + Carlo Kehrer, Mone 
 

ministronc: � da doman y domegna: Filip Taibon y Jan Burchia 
� da sera y domegna: Anna Peslalz y Chiara Willeit 

 

i recordun: Signor Matio Rigo + 18.01.2009 

 Bibelsonntag  

[…] Also merkt euch: Die Bibel ist nicht dazu da, um in ein Regal gestellt zu werden, 
sondern um sie zur Hand zu haben, um oft in ihr zu lesen, jeden Tag, sowohl allein 
als auch gemeinsam. Ihr macht doch auch gemeinsam Sport oder geht gemeinsam 
shoppen. Warum lest ihr nicht zu zweit, zu dritt, zu viert gemeinsam in der Bibel? 
Draußen in der Natur, im Wald, am Strand, abends im Schein von ein paar Kerzen … 
ihr werdet eine gewaltige Erfahrung machen! Oder habt ihr etwa Angst, euch mit 
einem solchen Vorschlag voreinander zu blamieren? 

[…] Lest mit Aufmerksamkeit! Bleibt nicht an der Oberfläche wie bei einem Comic! 
Das Wort Gottes niemals bloß überfliegen! Fragt euch: „Was sagt das meinem 
Herzen? Spricht Gott durch diese Worte zu mir? Berührt er mich in der Tiefe meiner 
Sehnsucht? Was muss ich tun?“ Nur auf diese Weise kann das Wort Gottes Kraft 
entfalten. Nur so kann sich unser Leben ändern, kann groß und schön werden. […] 
Papst Franziskus, Vorwort „Youcat – Jugendbibel der Katholischen Kirche“ 

da „Youcat – Jugendbibel der Katholischen Kirche“, lib er da aconsié, nia ma ai jogn!  
 
I Sacramonc cuntés ai mituns (1) 

Chelbeldio ti dá ales porsones segns por ti dí tan bun che al i ô. I sacramonc é de 
te’ segns y ai ô nes fá sontí y capí che Chelbeldio oress sté pa nos te vigne 
momont de nosta vita. 
Cosses sciomples ven segns dal amur de Chelbeldio: ega y ere, pan y vin, löm y 
corusc.  
Aziuns sciomples cunta de Chelbeldio: le segn dla crusc, l’imposiziun dles mans. 
Parores sciomples dij: Chelbeldio o sté pa les prosones. 
Nos zelebrun i sacramonc por che i se recordunse che Chelbeldio é le zenter de 
nosta vita y che i orun ti dé porchel en post emportant. 
Val’ sacramonc podunse ciafé, desco la speisa, plü gonot, d’atri ma önn en iade, 
avisa desch’i sun nasciüs y moriarun ma önn en iade.  
Gejú Crist enstes s’á dé i sacramonc desco empormetüdes de Chelbeldio. 


